
Najib lancar GOAS

KUALA LUMPUR 2 Jun - Datuk Seri
Najib Tun Razak berkata, saluran
televisyen pelancongan ASEAN
yang pertama di dunia, GOA-
SEAN bakal merangsang industri
pelancongan di rantau ASEAN dan
mengeratkan lagi persahabatan
negara-negara anggotanya.

Menurut Perdana Menteri, salu-
ran GOASEAN merupakan satu con-
toh inovasi yang dapat memacu per-
tumbuhan serta menarik pelaburan
untuk membangunkan bakat serta
infrastruktur di rantau ini.

Beliau memberitahu,
ASEAN sememangnya memiliki
pelbagai tarikan pelancongan
daripada pesisiran pantai yang
menakjubkan, gunung-ganang
mempesonakan, lokasi-lokasi ber-
sejarah dan hidangan-hidangan
menyelerakan.

"GOASEAN mempunyai poten-

rantau

si menjadi sebuah platform anta-1

rabangsa dengan menawarkan
program-program pelancongan
tentang 10 negara ASEAN.

"Usaha ini menunjukkan beta-
pa kompetitif ASEAN sebagai des-
tinasi pelancongan dan perdagan-
gan serta disokong infrastruktur
bertaraf dunia,” katanya ketika
berucap dalam pelancaran saluran
GOASEAN di Astro All Asia Broad-
cast Centre, Taman Teknologi Ma-
laysia di sini hari ini

Yang turut hadir Pengerusi
Astro Malaysia Holdings Berhad
(Astro), Tun Zaki Tun Azmi serta
Ketua Setiausaha Kementerian
Pelancongan dan Kebudayaan,
Datuk Dr. Ong Hong Peng.

Saluran GOASEAN yang meru-
pakan hasil cetusan idea Perdana

.Menteri bersiaran 24 jam sehari di

saluran 737 Astro, selain turut me-

miliki platform dalam talian serta
media sosial bagi mempromosi-
kan negara-negara ASEAN sebagai
destinasi pelancongan dunia.

Jelas Najib, ASEAN yang memi-
liki populasi penduduk sebanyak
630 juta orang memiliki potensi
besar dengan Pertubuhan Ker-
jasama Ekonomi dan Pemban-
gunan (OECD) yang meramalkan
pertumbuhan tahunan Keluaran
Dalam Negara Kasar (KDNK) se-
banyak 5.6 peratus dalam tempoh
lima tahun.

Kata beliau, dengan ASEAN
dijangka mencatatkan KDNK ter-
kumpul sebanyak AS$3 trilion
(RM11.07 trilion) pada tahun 2017,
terdapat banyak potensi untuk
melonjakkan industri pelancon-
gan antara-negara-negara ASEAN,
selain menghargai keunikan bu-
daya negara masing-masing.



